
 

Norden mi clever wi den FCO 

Mat 0-1 zéit eis Équipe geent den FF Norden 02 de Kierzeren.  

Zum Match: 

Eis Équipe hott vun Ufank un probiert matzespille wat hir och gelungen ass. No 5 Minutte war et de 
Christian deen am 16m vun de Bee geholl ginn ass. Den Arbiter A. Durieux hott dat net su geséin a 
weider spille geloss. 

Mat der ischter geféierlicher Chance ass de Norden an der 9.Min a Féierung gang nodeems de Ball 
op der Mëttellinn verluer gaangen ass a mir perfekt ousgekontert gi sën. 

Trotzdem ho mir diszipliniert weider gespillt, just déi leetzt Pass virum 16er ass net un de Mann 
komm. De Norden hott op Feeler gewoord an op Konter gespillt, an déi waren all Kéier ganz 
geféierlich. 

No der Paus dat selwicht Bild. Eisen Trainer hat d'Ofwier mam Andy Mesen verstäerkt, dee sech 
ëmmer rëm mat ageschalt hott. Veinen hott probiert Chancë rous zespillen, kumm awer duerch déi 
goud gestaffelt Ofwier seelen duerch. 

No ungeféier eener Stonn war et e Ball vum Dany dos Santos dee vu links an de Strofroum ragespillt 
ginn ass, deen allerdings hat keen Abnehmer fonnt. 

Duerch d'Aweeslungen vum Dany Timoteo a vum Andy "Bruma" Antunes hott eis Équipe dee 
leetzten Opdriff kriit geent en Équipe déi mat 10 Mann hott missen ouskommen well den Arbiter 
hire Stiermer an Dusch geschéckt hott. 

Déi leetzt goud Chance war e Volley ous 20m vum Bruma, deen ass ëm Zentimeter laanst de Goal 
gang. 

Fazit: Spillerisch a kämpferisch war dat eise beste Championatsmätch vun dëser Saison geent een 
Équipe déi nooch kee Geegegoal a kee Punkt verluer hott. Leider ho mir vergees iis genouch Chance 
rouszespillen. Wa mir awer su weider spillen dann da gi mir och belunnt. 

Nächste Sonndig 16:00h geet et bei de Sporting Stengefort. 


